
ᑐᓐᓂᖅᑯᑕᐅᔪᒃᓴᖅ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
 
 

ᑐᑭᓯᒋᐊᒃᑲᓐᓂᕈᒪᒍᕕᑦ:  X   ᐃᓱᒪᓕᐊᖑᔪᖅ:  

 

 
ᐱᔾᔪᑕᐅᔪᖅ: ᐊᕕᒃᑐᖅᓯᒪᓂᖏᑦ ᐅᓄᖅᑎᒋᓂᖏᓪᓗ ᖃᑯᖅᑕᑯᓗᐃᑦ ᑐᑦᑐᑦ ᐊᒻᒪᓗ ᐅᒥᖕᒪᑦ 

ᐊᐅᓱᐃᑦᑑᑉ ᕿᑭᖅᑖᓗᐊᓂ, ᒫᔾᔨ 2017. 

 

ᖃᓄᐃᓕᐅᖅᑕᐅᓯᒪᓂᖓ:   

 

ᕿᒥᕐᕈᖃᑦᑕᓚᐅᖅᑐᑦ ᖃᑯᖅᑕᑯᓗᐃᑦ ᑐᑦᑐᓂᑦ ᐊᐅᓱᐃᑦᑑᑉ ᕿᑭᖅᑖᓗᐊᓂ ᐊᕐᕌᒍᑦ 50 

ᐃᓗᐊᓂ. ᐊᐅᓱᐃᑦᑑᑉ ᕿᑭᖅᑖᓗᐊᑕ ᐊᒃᑎᒋᓂᖓ ᐱᓪᓗᒍᑦ, ᓄᓇᕗᑦ ᒐᕙᒪᖓ 

ᐱᖓᓲᓕᖅᑎᓯᒪᕙᐅᒃ ᖃᐅᔨᓴᕐᓂᕐᒧᑦ: ᓂᒋᖅ, ᕿᑎᐊ, ᐅᐊᖕᓇᓗ. 2015−ᒥᑦ ᐱᒋᐊᖅᖢᒍᑦ, 

ᓄᓇᕗᑦ ᒐᕙᒪᖓ ᖃᐅᔨᓴᕈᒪᓚᐅᖅᑐᑦ ᐱᖓᓲᓕᖓᔪᒃᑯᑦ ᕿᑭᖅᑕᒥ (ᓂᒋ, ᕿᑎ ᐊᒻᒪ 

ᐅᐊᖕᓇ) ᑲᑎᓪᓗᒋᑦ ᐊᑕᖐᓇᔭᖅᖢᓂᑦ ᐊᐅᓱᐃᑦᑑᑉ ᕿᑭᖅᑖᓗᐊᓂ. ᒫᔾᔨ 19 - 26, 

2015−ᒥᑦ ᓄᓇᕗᑦ ᒐᕙᒪᖓ ᖃᐅᔨᓴᓚᐅᖅᑐᑦ ᓂᒋᐊᓂ. ᒫᔾᔨ 8 ᐊᒻᒪ 20, 2017 

ᐊᑯᓐᓂᐊᓂ, ᓄᓇᕗᑦ ᒐᕙᒪᖓ ᖃᐅᔨᓴᖅᐸᓪᓕᐊᖏᓐᓇᓚᐅᖅᑐᖅ ᕿᑭᖅᑕᒥ, 

ᖃᖓᑕᓪᓗᑎᒃ ᕿᑎᐊᓂ ᐱᖃᓯᐅᑎᓪᓗᓂᑦ ᕗᓴᐃᒻ, ᕌᓂᔅ, ᐊᒻᒪ ᕕᓐᓯᓐ ᓄᕗᖏᑦ. 

ᑭᓯᐊᓂᓕ, ᐃᖏᕐᕋᔾᔪᑎᓄᑦ ᐊᒻᒪ ᑮᓇᐅᔭᓄᑦ ᑭᒡᓕᖃᕈᑕᐅᔪᓄᑦ ᐱᖓᔪᖓᓄ, ᐅᐊᖕᓇᖓ, 

ᖃᐅᔨᓴᖅᑕᐅᔾᔮᕈᓐᓃᖅᑐᖅ. ᒫᓂ, ᐅᓂᒃᑲᐅᓯᖃᖅᐳᒍᑦ ᖃᐅᔨᓴᕐᓂᐅᑉ 

ᖃᓄᐃᓐᓂᕆᓵᖅᑕᖓᓂ ᕿᑭᖅᑕᐅᑉ ᕿᑎᐊᓄ. 

ᖃᐅᔨᓴᖅᑕᐅᔪᒥᑦ ᑕᑯᓚᐅᖅᑐᒍᑦ 254 ᑲᑎᙵᔪᓂᒃ ᐅᒥᖕᒪᖕᓂᑦ ᐊᒻᒪᓗ 2,153 

ᐅᒥᖕᒪᓂᑦ ᑲᑎᖦᖢᒋᑦ. ᖃᐅᔨᓴᖅᑕᐅᔪᓂᑦ, ᓇᓚᐅᑦᑖᓚᐅᖅᑐᒍᑦ 5,134-ᒥᑦ 9,278−ᒧᑦ 

ᐅᒥᖕᒪᖃᕐᓂᖓᓂ ᖃᐅᔨᓴᕐᕕᐅᔪᒥᑦ ᖃᐅᔨᓴᖅᑎᓪᓗᒋᑦ. ᐅᒥᖕᒪᑦ ᐅᓄᕐᓂᖅᐹᖑᓚᐅᖅᑐᑦ 

ᕿᑎᖅᐸᓯᐊᓂ ᕗᓴᐃᒻ ᓄᕗᐊᓂ. ᑭᖑᓪᓕᕐᒥᑦ ᖃᐅᔨᓴᖅᑕᐅᓚᐅᖅᑐᖅ (2006) 

ᐱᖃᓯᐅᔾᔨᓚᐅᕆᕗᖅ ᐊᐅᓱᐃᑦᑑᑉ ᕿᑭᖅᑖᓗᐊᑕ ᐅᐊᖕᓇᖓᓂ, ᐊᑕᐅᑎᒃᑯᑦ ᑕᑯᓐᓈᕆᐊᒃᓴᑦ 

ᐊᔪᕐᓇᖅᐳᖅ, ᑭᓯᐊᓂ ᖃᐅᔨᔭᐅᔪᑦ ᑕᒪᑐᒪᓂ ᐱᔾᔪᑎᖃᕈᑕᐅᙱᓚᖅ 

ᐃᓱᒫᓘᑕᐅᔭᕆᐊᓕᖕᒥᑦ ᐅᒥᖕᒪᑦ ᖃᔅᓯᐅᓂᖏᓐᓂᑦ ᐊᐅᓱᐃᑦᑑᑉ ᕿᑭᖅᑖᓗᐊ ᕿᑎᐊᓂ.  

14-ᓂᒃ ᑐᒃᑐᓯᓚᐅᖅᑐᑦ ᖃᐅᔨᓴᖅᑎᓪᓗᒋᑦ. ᐊᒥᓲᙱᓐᓂᖏᑦ ᑐᒃᑐᑦ ᑕᑯᔭᐅᓂᖏᑦ 

ᐊᔪᕐᓇᕈᑕᐅᕗᖅ ᐅᓄᖅᑎᒋᓂᖏᑦᑕ ᖃᓄᐃᑉᐸᓪᓕᐊᓂᖏᓐᓂᑦ, ᑭᓯᐊᓂ ᖃᐅᔨᓴᖅᑕᐅᓯᒪᔪᖅ 

ᓇᓗᓇᐃᖅᐳᖅ ᑐᒃᑐᑦ ᐅᓄᙱᖃᑦᑕᕐᓂᖏᓐᓂᑦ ᐊᐅᓱᐃᑦᑑᑉ ᕿᑭᖅᑖᓗᐊᑕ ᕿᑎᐊᓂ. 

ᐅᖃᐅᓯᐅᓂᖓ ᖃᐅᔨᓴᕐᓂᐅᑉ ᖃᐅᔨᔭᐅᕙᓪᓕᐊᔪᓪᓗ ᓇᓂᔭᐅᔪᓐᓇᖅᐳᑦ ᐅᓂᒃᑳᒥᑦ 

ᐊᕕᒃᑐᖅᓯᒪᓂᖏᑦ ᐊᒥᓲᑎᒋᓂᖏᓪᓗ ᖃᑯᖅᑕᑯᓗᐃᑦ ᑐᑦᑐᑦ ᐊᒻᒪ ᐅᒥᖕᒪᑦ ᐊᐅᓱᐃᑦᑑᑉ 

ᕿᑭᖅᑖᓗᐊᑕ ᕿᑎᐊᓂ, ᒫᔾᔨ 2017. 

ᒫᓐᓇ ᖃᓄᐃᓕᖓᓕᕐᓂᖏᑦ: 

 

ᒫᓐᓇᐅᔪᖅ ᖃᔅᓯᓂᒃ ᓂᕐᔪᑎᒍᓐᓇᕐᓂᕐᒥᑦ ᐱᑕᖃᖅᑎᑕᐅᙱᓚᖅ ᑐᒃᑐᓄᑦ 

ᐅᒥᖕᒪᖕᓄᓪᓘᓐᓃᑦ ᐊᐅᓱᐃᑦᑑᑉ ᕿᑭᖅᑖᓗᐊᓂ (ᐅᒥᖕᒪᖕᓂᑦ ᐊᐅᓚᑦᑎᓂᖅ MX-01, 

ᑐᒃᓯᕋᐅᑕᐅᔪᖅ ᑐᒃᑐᓂᑦ ᐊᐅᓚᑦᑎᓂᖅ PC-01). ᑐᙵᕕᒋᓪᓗᒋᑦ ᖃᐅᔨᔭᐅᕙᓪᓕᐊᔪᑦ 

ᖃᐅᔨᓴᕐᓂᐅᔪᒥᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔭᕆᐊᖃᖅᑐᖃᙱᑦᑐᖅ. ᐅᓄᙱᑦᑐᓂᒃ 

ᑐᒃᑐᓯᓚᐅᕋᓗᐊᖅᑎᓪᓗᑕ, ᖃᐅᔨᓴᕐᕕᐅᔪᖅ ᐊᓯᕙᕐᕕᐅᒐᔪᙱᓚᖅ ᐊᐅᓱᐃᑦᑐᒥᐅᓂᒃ ᐊᒻᒪᓗ 

ᑐᒃᑐᑦ ᐅᓄᖅᑎᒋᓂᖏᑦ ᐊᐅᓱᐃᑦᑑᑉ ᕿᑭᖅᑖᓗᐊᑕ ᕿᑎᐊᓂ ᑭᒡᓕᖃᖅᑎᑕᐅᙱᓚᖅ 

ᐊᓯᕙᕐᓂᐅᕙᒃᑐᓂᑦ. 

 

ᑐᓴᕆᐊᕐᕕᖃᕐᓂᖅ: 

 

ᖃᐅᔨᓴᕐᓂᕐᒧᑦ ᖃᐅᔨᔭᐅᕙᓪᓕᐊᔪᑦ ᐅᖃᐅᓯᐅᓚᐅᖅᐳᑦ ᑲᑎᙵᓪᓗᑎᒃ ᐃᕕᖅ 

ᐊᖑᓇᓱᒃᑐᓕᕆᔨᒃᑯᑦ (ᐊᖑᓇᓱᒃᑐᓕᕆᔨᒃᑯᑦ ᓯᑎᐱᕆ 18, 2017−ᒥᑦ ᐊᒻᒪ ᖃᐅᓱᐃᑦᑐᖅ 

ᐊᖑᓇᓱᒃᑐᓕᕆᔨᒃᑯᑦ ᓯᑎᐱᕆ 20, 2017−ᒥᑦ. 

 
 

ᐊᑐᓕᖁᔭᐅᔪᑦ: 

ᐊᑐᙱᑦᑐᖅ 


